
						Vikikaynak, özgür kütüphane

					

					


					
					
					Bu sayfa istinsah edilmiş
belümüz kurudı yöriyelüm begler avlayalum kuşlayalum sıgın geyik yıkalum kayıdalum otagumuza gelelüm yeyelüm içelüm hoş geçelüm dedi at agızlı arûz koca dizin çökdi eydür 

agam kazan maslahatdur dedi agam sası dinlü gürcistân agzında oturursın orduñ üstine kimi korsun dedi kazan eyitdi 

üçyüz yigidile oglum urûzı koram dedi hemân koñur atını çekdürdi kazân bindi yanınca kalın oguz begleri bindi ala taga leşker ile kazân ava çıkdı bu yaña kafirüñ casusı casuslayup varubanı şökli melike haber verdi yedi biñ alaca atlu karaca kafir yılgadı gece içinde kazan begüñ ordısınuñ üstine geldi altun bân evlerini kafir çapdı kızını gelini çagrışdurdı tavla tavla şahbâz atlarına kâfir bindi katar katar develerini kafir yetdi agır hazinesini kafir yagmaladı kırk ince kızıyıla boyı uzun bürli hâtunı esir etdi mazan begüñ karıcık anası deve boynına asılu getdi hân kazanuñ oglı uruz beg üç yüz yigidile eli boynı baglu esir getdi eylik oglı sarı kolmaş kazan begüñ evi sütinde şehid oldı kazanuñ bu işlerden haberi yok tekvur eydür 

begler kazana aceb iş oldı malını menalini evini oglını kızını örme saçlu karıcık

